
Wi-Fi DAN Li - Fi GACHA BO’LGAN DAVR 

 

Obidova D.G. - katta o’qituvchi, TQKK-HK , Rasulova Z.Sh.– talaba, TIQXMMI 

 

Annotatsiya 

Maqolada Wi-Fi texnologiyasining xususiyatlari, islatilish sohalari, WLAN, WiMAX va 

Li-Fi texnologiyalari ularning afzalliklari va kamchiliklari haqida ma`lumot keltirilgan. 

 

Wi-Fi(Wireless Fidelity) — ingliz tili soʻzlaridan tashkil topgan boʻlib, «simsiz vafolik» 

maʼnosini anglatadi. Wi-Fi texnologiyasi hozirgi kunga kelib komp’yuter olamida eng jadal 

rivojlanayotgan sohalardan biri hisoblanadi. Wi-Fi texnologiyasi - bu mahzilga raqamli 

maʼlumotlarni radiokanallar orqali joʻnatish texnologiyasidir. Ushbu texnologiya yaratilishida 

avvalo korporativ foydalanuvchilar uchun moʻljallangan boʻlib, kabelli tarmoqni oʻrnini 

egallashi maqsad qilingan. Maʼlumki, kabelli kompyuter tarmogʻini yaratish uchun bir necha 

ming kabel tugunlarini qoʻlda oʻrnatish hamda maxsus tarmoq topologiyasidan  foydalanish 

kerak bo`ladi. Wi-Fi —qisqartirilgan radiochastotasida ishlovchi simsiz maʼlumot 

almashinishning standartlashtirilgan texnologiyasidir. Odatda Wi-Fi tarmogʻi orqali 

WLAN(Wireless Local Area Network — Simsiz Lokal Tarmoq) tarmoqlari yaratiladi. Ushbu 

tarmoqda uzun radiotoʻlqinlar orqali aloqa tashkil qilinadi hamda maʼlumot almashinishini 

amalga oshiriladi. Bu tarmoq kabel orqali bitta bino yoki bir nechta binolar hududida ishlatiladi. 

Wi-Fi texnologiyasi minglab kabel uchun sarflanadigan xarajatni tejash bilan birga vaqtni iqtisod 

qiladi va tarmoqdan foydalanish sohasi kengayadi. Simsiz tarmoqlarda radiotoʻlqinlar bino yoki 

shunga oʻxshash boshqa toʻsiqlardan ham oʻtib ketaveradi va umuman hech narsa unga toʻsiq 

boʻla olmaydi(masofadan tashqari albatta!). Simsiz tarmoqlar oʻz-oʻzidan kabelli tarmoqlardan 

ishonchliroq hisoblanadi. Koʻpchilik WLAN tarmoqlarining diapazoni 160 metrni tashkil qiladi, 

bu albatta uning yoʻlidagi toʻsiqlarning qanaqaligiga va qanchaligiga bogʻliq boʻladi. [1] Ushbu 

tarmoqning ishlash tezligi kabelli tarmoqga nisbatan bir necha barobar yuqori boʻlishi mumkin. 

Bu tarmoqning qaysi standartidan foydalanishga ham boʻgliq boʻladi. Xuddi oddiy tarmoqlar 

kabi WLAN tarmogʻida ham maʼlumotlarning oʻtkazuvchanlik qobiliyati uning topologiyasidan, 

yuklanishidan, yuklanish nuqtasining masofasiga va shu kabi parametrlarga bogʻliq boʻladi. 

Ushbu tarmoqni eng qulay tomonlaridan biri uni oson oʻrnatilishida boʻlsa, ikkinchisi Wi-Fi 

tarmogʻini kengaytirishdagi muammolarni umuman yoʻqligidadir. WLAN tarmoʻgini 

kengaytirish uchun amaliy jihatdan yondoshib qaraganda yangi ulanish nuqtalarini yaratishning 

oʻzigina kifoya. Wi-Fi qurilmasini sotib olayotgan foydalanuvchi oʻzini bemalol quyidagi 

imkoniyatlarni egasiligiga deb hisoblashi mumkin: 

1. Koʻp funksional multiservisli simsiz aloqa bilan birgalikda qoʻshimcha 

qurilmalar bilan ishlovchi maxsus qurilma; 

2. Yuqori tezlikda uzoq masofalarga maʼlumot almashinish imkoniyatiga ega 

boʻlasiz ; 

3. Tarmoqni kengaytirish uchun deyarli hech qanday ishni amalga oshirishni 

keragi yoʻq:yangi foydalanuvchi tarmoqqa ulanish uchun tarmoqqa ulanish parolini bilishi 

yetarli hisoblanadi; 

4. Foydalanuvchi internet texnologiyalari hamda telekommunikatsiya sohalarining 

eng oxirgi yutuqlaridan foydalanayotgan boʻladi. 

WiMAX (ingl. Worldwide Interoperability for Microwave Access) — texnologiyasini 

rivoji hamda koʻtarilishi uchun 1999-yili IEEE 802.16 bazasi qoshida WiMAX-forum tashkil 

qilingan edi. Forumga Nokia, Harris Corporation, Ensemble, Crosspan hamda Aperto kabi 

mashhur kompaniyalar qoʻshilishgan. 2005-yil may oyiga kelib ushbu forumda 230 dan ortiq 

qatnashchilarni birlashtirgan. Oʻsha yiliyoq WSIS (World Summit on Information Society) 

tomonidan WiMAX texnologiyasiga quyidagi maqsad va vazifalarni qoʻygan. WiMAX 

yordamida kichik qishloqlar, uzoq regionlarda information hamda kommunikatsion 

texnologiyalarni rivojlantirish imkoniyati mavjud (koʻpgina chekka hududlarda telefon hamda 

kabel tarmoqlarning umuman mavjud emasligini hisobga olgan holda). WiMAX yordamida 

yersharining butun aholisi uchun informatsion hamda kommunikatsion texnologiyalarga yoʻl 

ochiladi. WiMAX texnologiyasi ishlash prinsiplari: WiMAX sistemasi ikki asosiy qismdan 

iborat. WiMAX baza stansiyasi (yuqori qavatli binolar yohud maxsus ustinga oʻrnatilishi 

mumkin). WiMAX qabul qilgich (qabul qilgichli antenna, PC card yoki tashqi kartalar form 

faktori asosida). Baza stansiya hamda foydalanuvchi qabul qilgich qurilmasi oraligʻidagi 

bogʻlanish past chastotali diapason (2–11 GHz) orqali amalga oshiriladi. Bunday bogʻlanish eng 

yaxshi sharoitlarda 20 Mb/s tezlikda maʼlumot uzatishga imkon beradi va toʻgʻridan-toʻgʻri 

signal koʻrishni talab etmaydi. Shuni yodda tutish lozimki, WiMAX texnologiyasi nafaqat 

„soʻnggi milya“, balki regional tarmoqlar (ofis hamda rayonlar)ni bir biri bilan bogʻlashda 

bemalol qoʻllash mumkin. Qoʻshni baza stansiyalari bilan OYCh (oʻta yuqori chastota 10–66 

GHz) toʻgʻridan-toʻgʻri radioaloqa rejimida doimiy bogʻlanish oʻrnatiladi. Bunday bogʻlanishlar 

120 Mb/s tezlikda maʼlumot almashish imkonini beradi. Albatta baza stansiyalarining toʻgʻridan 

toʻgʻri koʻrish orqaligina bir biri bilan maʼlumot almashinishi bu WiMAX ning minus tomoni. 

Lekin yuqori qavatli binolarda joy olgan baza stansiyalariga nima ham yuqorida bir-biri bilan 

bogʻlanishga orada toʻsiq boʻla olardi. Har bir baza stansiyasi yuqori polosali tezkor bogʻlanish 

orqali (T3 va shunga oʻxshash) provayder bilan doimiy bogʻlanib turadi. Bu bilan yuklanmani 

uyali aloqa topologiyasi asosida teng baza stansiyalariga taqsimlash mumkin [2]. 

LI-FI – yuqori tezlikka ega Internet texnologiyasi. Britaniya olimlari yangi LI-FI 

texnologiyasi ya’ni yorug‘lik nuri orqali simsiz aloqa yordamida ma’lumotlarni uzatish tezligi 10 

Gbit/sek ga yetkazganlarini ta’kidlashmoqda. Li-Fi — ingliz tilidagi «light» — yorug‘lik, 

«fidelity» — aniqlik sо‘zlardan olingan bо‘lib, maxsus yorug‘lik diodlari orqali ixtiyoriy 

joydan Internet tarmog‘iga arzon va ishonchli ulanishni ta’minlovchi texnologiya. Axborotlarni 

ultraparallel nurlar orqali yuborish bo‘yicha ishlab chiqilayotgan bu loyiha Edinburg, Oksford va 

Kembridj universitetlari tomonidan tashkillashtirilyapti. Li-Fi texnologiyasida uzatkich sifatida 

oddiy yorug‘lik diod lampalari ishlatiladi. Maxsus chiplar orqali yuborilayotgan ma’lumotlar 

yorug‘lik nuriga aylantiriladi. Bu 1 vatt quvvatga ega bо‘lgan diod lampa nuri о‘rtacha 

kattalikdagi ofis xonada joylashgan komp’yuterlarni bog‘lash uchun yetarli. Bundan tashqari Li- 

Fi tarmog‘i foydalanuvchisi sifatida yorug‘lik signallarini qabul qiluvchi kameralarga ega 

bо‘lgan smartfonlar, planshet kompyuterlar va boshqa portativ qurilmalar kirishi mumkin. 

Tadqiqotchilar bir soniyada 3,5 Gb axborotni yubora oladigan mikro yorug‘lik diodidan 

foydalanishdi. Undan taralayotgan yorug‘lik qizil, yashil va kо‘k rangli nurlarning yig‘indisidan 

hosil bо‘lgan. Bundan kelib chiqadiki, kanallardan umumiy hisobda 10 Gb/s tezlikda axborot 

uzatiladi [2]. 

Li-Fi texnologiyasi quyidagi afzalliklarga ega: 

1. Wi-Fi texnologiyasiga nisbatan yuqori tezlikka ega; 

2. Radiochastota spektridan 10 marta kо‘p; 

3. Nisbatan xavfsiz, chunki ma’lumotlarni yorug‘lik tо‘liq kо‘rinarli 

bо‘lmaguncha olib bо‘lmaydi; 

4. Qо‘shni tarmoqdan bо‘ladigan aralashuvni oldini olish; 

5. Radio tо‘siqlardan erkin о‘ta oladi; 

6. Ta’sirchan   elektron   qurilmalarda   tо‘siqlarni   hosil   qilmaydi.   Bu   

esa Li-Fi texnologiyasidan kasalxona, samolyot muhitlarida ham foydalanish 

imkonini beradi. 

Li-Fi texnologiyasi Wi-Fi ga nisbatan ba’zi kamchiliklarga ega. Foydalanuvchi qurilmasi 

lampaning kо‘rinish sohasida bо‘lishi kerak. Bunda maxsus lampalar shart emas, uy yoki ish 

joyidagi oddiy lampalar yordamida ham Internetga ulanish mumkin. Ammo uning Wi-Fi dan 

farqi, yorug‘lik diodli lampa bо‘lmagan xonada tarmoqqa ulanishni amalga oshirib 

bо‘lmasligidir. Li-Fi texnologiyasini Oledcomm kompaniyasi muhandislari tajribadan 

о‘tkazishdi. Fudan universiteti jamoasi esa tо‘rt kompyuterni bir lampaga ulash bо‘yicha sinov 

ishlarini olib bormoqdalar [1]. 

Bunday kamchiliklarga qaramay, Li-Fi texnologiyasidan aholi zich joylashgan tumanlarda, 

radio signallarni minimumga yetkazish kerak bо‘lgan joylarda, masalan kasalxonalarda, yoki 

radio signallar ishlamaydigan muhitlarda foydalanish ancha qulay. LED 

lampa vositasida axborotning uzatilish jarayoni. Ma’lumotlar oqimi global tarmoqdan 

lampaga uzatiladi. Qabul qilingan ma’lumotlar esa foto detektori orqali kuchaytirilgan va qayta 

ishlangan holatda qurilmaga yо‘naltiriladi. Mobil vosita (planshet, smartfon) ma’lumotlarni 

kamera orqali qabul qiladi va о‘qiy oladi. Yorug‘lik diodlari birinchi marta 2008-yilda AQSH’da 

qо‘llanilgan bо‘lib, Wisconsin shtati soat ishlab chiqaruvchi korxonada о‘rnatilgan. Keyinchalik 

esa archa chiroqlari, kо‘chalarni yoritishda ham foydalanilgan. 

 

Xulosa 

Keltirilgan ma’lumotlar asosida Wi-Fi ,WLAN, WiMAX va Li-Fi texnologiyalari haqida 

tushunchaga ega bo`ldik, ularning o`xshash va farqli tomonlarini, qo`llaniladigan sohalarini 

afzallik va kamchiliklarini bilib oldik. 

